
GIRIŞ 

 Türkmen milli oýunlarynyň çagalaryň sagdyn ösüp ulalmagynda 

ähmiýeti uly bolupdyr. Çagalaryň arasynda oýnalýan milli oýunlaryň dürli 

görnüşleri bolup, olardan “Çilik”, “Ak-süňk”, “Aşyk oýny”, “Gizlenpeçek”, 

“Göz daňdy”, “Aýterek-Günterek”,”Ýaýdan ok atmak” ýaly milli oýunlar has 

meşhurdyr. Milli oýunlar çagalarda batyrlygy, çalasynlygy, ugurtapyjylygy 

terbiýeleýär. 

 Halkymyzyň “Herekete-bereket” diýen nakyly adamyň sagdyn 

bolmagynda hereketiň peýdasynyň uludygyny görkezýär. Türkmenistan 

döwletimizde bedenterbiýäni we sporty ösdürmeklige uly ähmiýet berilýär. 

Ýaşlaryň bedenterbiýe we sport bilen meşgullanmagy üçin zerur şertler 

döredilýär. Aşgabat şäherinde we welaýatlarymyzda gurlup, ulanmaga 

berilýän sport toplumlary, mekdepleri we desgalary, stadionlar, ýaşlaryň 

sport bilen meşgullanmagyna mümkinçilik berýär.  

“Saglyk” maksatnamasy Ýurdumyzda ilatyň saglygy barada hem uly alada 

edilip, 1995-nji ýylda “Saglyk” maksatnamasy kabul edildi. Bu maksatnama 

ilatymyzyň saglygyny goramaga, adam ömrüniň dowamlylygyny uzaltmaga 

we sagdyn ýaşaýyş durmuşy üpjün etmäge gönükdirilendir. “Saglyk” 

maksatnamasynyň kabul edilmegi bilen lukmançylyk ätiýaçlandyrmasy we 

maşgala lukmançylygy girizildi. Gurlup ulanylmaga berilen saglygy goraýyş 

merkezleri, saglyk öýleri, şypahanalary halkyň hyzmatynda bolup, 

ilatymyzyň ýokary derejede saglyklaryny dikeltmeklerine mümkinçilik 

döredýär. Baýramaly, Arçman, Mollagara, Farap, Berzeňňi, Ýyly suw ýaly 

şypahanalaryň durky täzelenilip, olar halkymyza hyzmat edýär.  

 2000-nji ýylda paýtagtymyzyň günortasynda Giňdiwar-Nusaý 

aralygynda gurlan “Saglyk ýoly” ilatymyzyň saglygyny berkidýän, dynç 

alýan ýoluna öwrüldi.Olimpiýa şäherçesi hem paýtagtymyzyň görküne görk 

goşýar. Ol Orta Aziýada iň uly Olimpiýa şäherçesi bolup, onda halkara 

derejesinde sportuň dürli görnüşleri boýunça ýaryşlar geçirmäge ýokary hilli 

şertler bar. Biziň ýaşlarymyz sportuň dürli görnüşleri bilen meşgullanýarlar. 

Olar dünýäniň dürli ýurtlarynda geçirilýän halkara ýaryşlarda üstünlikli 

çykyş edip, baýrakly orunlara mynasyp bolýarlar hem-de Türkmenistan 

döwletimiziň sport abraýyny ýokary galdyrýarlar. 

                          Ýaýdan ok atmagyň taryhy 

Iň ilkinji adamlaryň durmuşynda giçki paleolitden soň ortaky daş asyry 

mezolit eyýamy gelýär. Mezolit we neolit zamanlarynyň dowamlylygy 

paleolit zamany bilen deňeşdirende onça bir uzak bolman, ýagny 10-15 müň                       

ýyllygy öz içine alýar. Dünýä taryhynda mezolit ýer ýüzündäki iň soňky 

buzlanmanyň eräp başlan döwrüne gabat gelýär. Buz erän ýerlerde 

geografiki landşaft (daş ýüzüniň görnüşi) fauna we flora tiz üýtgeýär. Äpet 

buzluklaryň eremegi, bilen ähli ýerlerde suw köpelýär. Şu zamanda Kaspi 

deňziniň hem suwunyň derejesi ýokarlanyp ep-esli gury ýer giňişliklerini 

basýar. Bir söz bilen aýdanda Hwalin transgressiýasy diýlip atlandyrylan 

suw joşguny zerarly Kaspiniň suwy häzirki derejesinden 75 metre gowrak 

ýokary göterilýär. 

Türkmenistanyň çäklerinde mezolit döwrüne degişli köp sanly 

tapyndylaryň üsti açyldy. Olara Jebel gowagy, Kesgirgulak, Garabogazyň 

gündogarynda ýerleşýän Hapasuw, Depeçanak gonalgalary, Balkan 

daglarynda ýerleşýän Gaýly, I hem-de II Damdançeşme gowaklary, 

Garailim gonalgasy, Uzboýyň aşak akymyndaky Kelkör, Aktam, Soňrajy 

ýaly gonalgalar degişlidir. Häzirki wagtda arheologlar jemi 30-a golaý 

ýerden mezolit zamanyna degişli ýer üsti, 4 sany hem ýer asty medeni 

gatlaklary (Jebel, Gaýly, I we II Damdançeşme) açdylar we ylmy esasda 

öwrendiler. 

Soňky ýyllarda Gündogar Türkmenistanda Gowurdakda Balahana 

dagynyň Gündogaryndan giçki mezolit döwrüne degişli ilki durmuş 

adamlaryň duralgasynyň hem üsti açyldy. 

Arheologik tapyndylar mezolit döwrüniň adamlarynyň awçylyk, balyk 

tutmak, ir-iýmiş çöplemek bilen meşgullanandygyny tassyklaýar. Ýokarda 

agzalan mezolit zamanynyň adamlarynyň düşelgelerinden bekräniň, çökäniň, 

zagaranyň, keçiriň süňk galyndylarynyň köp tapylmagy balyk tutmaklygyň, 

ony iýmit höküminde peýdalanmaklygyň ösendigini aňladýar.Iň gadymy 

adamlaryň durmuşynda balyk tutmaklygyň möhüm rol oýnandygyna 

seretmezden, mezolit zamanynda adamlaryň durmuşynda awçylyk esasy 

orunda durupdyr. Bu ýagdaýy Jebel gowagyndan, Damdamçeşmeden tapylan 

ýabany haýwanlaryň: goýunyň, geçiniň, gulanyň, öküziň, gureniň, pişigiň 



 
3 

 

süňkleri tassyklaýar. Mezolit zamanynyň adamlary ep-esli derejede 

kämilleşen zähmet gurallary, aw üçin ýaraglary bolup daşdan ýiti uçly 

naýzalar, dürli ölçegli uçluklar, ok-ýaýlar hyzmat edipdir. Ýygnaýjylyk 

olaryň hojalygynda möhüm orny eýeläpdir. Öndüriji güýçleriň ösüşiniň 

taryhynda ýaýyň we peýkamyň uly ähmiýeti bolupdyr. Ýaý we peýkam 

tehniki tejribäniň kem-kemden we uzak wagtly jemlenmesiniň, adamyň 

zähmet tejribesiniň, onuň praktiki bilimleriniň yzygiderli baýlaşmagynyň 

netijesi bolupdyr.  

Ýaýyň oýlanyp tapylmagy, daşdan ýasalan gödek gurallardan ýaýa we  

peýkama geçilmegi, düýpli öwrülşige getiripdir. Awçylyk düzgüninden 

haýwanlary eldeki etmeklige, ilkidurmuş maldarçylygyna geçmeklige 

getirilýär. Ýabany haýwanlary eldekileşdirmek gaty uzak wagty öz içine 

alypdyr hem-de çylşyrymly bolupdyr. Ýer ýüzünde 140 müň haýwan ýaşap 

şondan diňe 47-si eldekileşdirilendir. Ilkinji eldekileşdirilen haýwan it 

bolupdyr. Geçileri, goýunlary, doňuzlary eldekileşdirmek b.e.öňki 7 müň 

ýyllyga, ýagny giçki mezolit döwrüne degişlidir. II Damdamçeşmeden 

tapylan geçiniň goýnuň süňk galyndylary, şol döwürde ownuk şahly 

maldarçylyga geçmekligiň başlanandygyny habar berýär. Munuň özi 

awçylyga, balykçylyga, ýygnaýjylyga daýanýan hojalyk durmuşynda täze 

has ähmiýetli pudagyň elementleriniň ýüze çykyp başlandygyny aňladýar.  

Gowaklardan tapylan däne owguçlar Türkmenistanyň medolitik 

taýpalarynyň durmuşynda ýabany ösümliklerden, ilkinji nobatda däneli 

ösümlikleri çöplemeginde uly ähmiýete eýe bolandygyny aňladýar.  

Hojalygyň täze pudaklarynyň emele gelmegi, olaryň kämilleşip 

başlamagy neolit döwri – täze daş asyry üçin häsiýetli alamatlaryň biridir. 

Şol bir taryhy döwürde dünýäniň dürli ýerlerinde ýaşan adamlaryň 

durmuşynda sosial-ykdysady gatnaşyklar dürli depginde ösüpdir. Şu ýagdaý 

Türkmenistanyň çäklerinde ýaşan iň gadymy ýaşaýjylar üçin hem 

häsiýetlidir.  

Neolit zamanynda Türkmenistanyň günorta dag eteklerinde ekerançylyk 

medeniýeti giň ýaýran bolsa, Günbatarda we Demirgazykda, ýygnaýjylaryň, 

balykçylaryň, maldarlaryň özboluşly medeniýeti dowam edipdir.  

Jebel, II Damdamçeşme , Gaýly ýaly köp medeni gatlakly gowaklardan, 

Üstýurtda Kemal çöketliginden, aşaky Uzboýyň golaýyndan, Balkandagyň 

demirgazygyndan, neolit zamanyna degişli köp sanly tapyndylar tapyldy.  

Jebel gowagyndan tapylan çakmakdaşdan ýasalan iri tyglar, peýkam 

uçlary, palçykdan ýasalan gap-çanaklaryň nusgalary, däne owmak üçin 

niýetlenen ýasy daş ownuklary, goýundyr geçiniň, jerendir balygyň süňk 

galyndylary neolit döwründe ýaşan adamlaryň awçylyk, ýygnaýjylyk balyk 

tutmak bilen bir wagtda maldarçylyk bilen hem meşgullanandygyny 

aňladýar. Tapyndylar eýýamy mezolit döwründe Türkmenistanyň çäklerinde 

ýaşan adamlaryň durmuşynda özboluşly aýratynlyklaryň peýda 

bolandygyny subut edýär. Hut şu döwürden başlap olarda sosial-ykdysady, 

medeni babatda ösüş has çaltlaşypdyr. Mezolit zamanynyň ruhy medeniýeti 

hakynda olaryň özlerini deňziň ýalpyldawuk balykgulajyklaryny dakynyp 

bezenmek adaty düşünje berýär.  

Jebel gowagyndan tapylan daş gurallar giçki mezolite, keramiki önümler 

bolsa neolit zamanyna, irki bürünç asyryna degişlidir. Bu tapyndylar 

Günbatar Türkmenistanyň çäklerinde iň gadymy döwürden başlap ýaşaýşyň 

üznüksiz dowam edendigini, adamlaryň dürli taryhy döwürlerde özboluşly 

ýaşaýşynyň, zähmet gurallarynyň medeniýetiniň bolandygyny anyklamaga 

ýardam edýär. Gowaklardan tapylan adamlaryň peýdalanan zähmet 

gurallarynyň görkezmegine görä, indi adamlar haýwanlaryň hamyny 

eýelemek, süňk we agaç ýonmak, ol ýerden zähmet gurallaryny ýasamak 

bilen meşgullanypdyrlar. Aýry-aýry medeni gatlaklardan tapylan zähmet 

gurallarynyň esasy bölegi haýwanlaryň süňkünden ýasalypdyr. Ýöne ol 

gurallar has gödek, işlemek üçin oňaýsyz bolupdyr. Mezolit zamanynyň 

aýaklarynda daş gurallary belli bir görnüşe berilipdir. Olaryň funksiýalary 

artyp, şol gurallaryň kömegi bilen işiň birnäçe görnüşleri ýerine ýetirilipdir. 

Ösümlikleriň miwelerini çürtipdirler, köküni köweläpdirler, haýwanlaryň 

etini böleklere bölüpdirler, derisini soýupdyrlar, hamyny gazapdyrlar. 

Mezolit zamanynda oduň peýdalanylyp başlanmagy bilen ilkidurmuş 

adamlarynyň durmuşynda düýpli öwrülşik başlanypdyr. Adamzat 

tarapyndan oduň peýdalanylyp başlanmagyna ýyldyrym çakmagy, wulkan 

atylmagy sebäpli, tokaýlarda ýangynyň emele gelmegi sebäp bolupdyr. Şol 

ýangynlar sebäpli köp sanly haýwanlar oduň içinde galypdyr. Şol 

haýwanlaryň etinden iýip gören adamlar bişen etiň çig etden tagamly 

bolýandygyny aňypdyrlar. Edil şeýlede ot adamlary sowukdan, wagşy 

haýwanlardan goramakda hem ähmiýeti uly bolupdyr. Şeýlelik bilen iň 

gadymy adamlar ody öz ýaşaýan mekanlaryna ojaklaryna getirip, ony 

söndürmän saklapdyrlar. 

Oduň peýdalanyp başlanmagy adamzadyň durmuşynda diňe bir medeni 

progressiň ösmegine däl, eýsem adamzadyň kämilleşmegi üçin hem 

ähmiýetli bolupdyr. Ot adamzadyň hojalyk durmuşynyň esasyny goýupdyr, 

işeňnirligini artdyrypdyr. Adamlar ody öçürmän saklamak üçin, daş-

töwerege ot düşmezligi, ätiýaçlygy elden bermändirler. Indi adamlar ody 

ýelden, ýagyşdan, gorap saklamaly, ýagny kadalaşdyrmaly, bol-elin gury 

odun taýýarlamaly bolupdyrlar. Oduň ýüze çykmagy aýallar bilen erkek 

adamlaryň arasynda zähmet bölünişigini hem ýüze çykyrypdyr. 

Erkek adamlar ody dürli ýollar bilen alypdyr. Aýallara bolsa indi öý-

hojalyk işleri: çagalary ösdürmek, terbiýelemek, nahar taýýarlamak, ody 

söndürmän saklamak bilen meşgul bolmagyna getiripdir. Indi ojagyň eýesi 

aýallar bolupdyr. Ot ýaşaýyş jaýda ýylylyga nahar taýýarlamaklygyň esasy 

serişdesine öwrülipdir. 

Şeýlelikde görüşimiz ýaly adamzat ody baryp mezolit zamanyndan bäri 

özleriniň gündelik durmuşynda giňden peýdalanylyp başladylar. Birneme 

soňrak bolsa adamlar ody emeli el bilen almaklygyň hötdesinden gelipdir. 

Oduň medeni we tehniki ähmiýetinden başga-da, jemgyýetçilik 

ähmiýeti-de uly bolupdyr. Ol adamlary bir-birleri bilen ýakynlaşdyrypdyr. 

Ýokarky paleolit we mezolit zamanlarynda enelik urugçylyk jemgyýeti 

höküm sürüpdir. Bu jemgyýet urug toparlary ene tarapyndan bolan 

kowumlaryň gany bir garyndaşlyk toparlary bolupdyr. 

9-7 müň ýyl mundan ozal täze daş asyry başlanýar. Bu zamanda 

adamzadyň jemgyýetçilik durmuşynda taryhy özgerişlikler bolup geçýär. 

Indi adamzat tebigatyň taýýar önümlerini seri etmekden, ony öndürmeklige 

girişýär. Ýygnaýjylyk we awçylyk öz ornuny ekerançylyga we 

maldarçylyga berýär. Bu öwrülşigi kä halatlarda “neolitik rewolýusiýa” 

diýip hem atlandyrýarlar. 

Türkmenistanyň çäklerinde irki neolit zamanyna degişli tapyndylaryň 

esasy bölegi Aşgabatdan 30 km ýerleşen Jeýtun obasyndaky medeni 

gatlaklaryndan tapyldy. 

Jeýtun medeniýeti B.M. Masson tarapyndan öwrenilip, bu ýerde öňki 

SSSR-iň çäginde iň irki ekerançylygyň ýüze çykandygy belli boldy. Munuň 

özi Jeýtunlylaryň oturymly ekerançylyk bilen meşgullanyp başlan döwründe 

dünýäniň beýleki ýerlerinde adamlar ýabany ösümlikleri ýygnamak, aw 

awlamak bilen meşgul bolupdyrlar. Bu döwürde daş gurallary ep-esli 

kämilleşipdir. Jeýtun obasynda jemi 200-240 adam ýaşapdyr. Ýaşaýyş 

jaýlary palçykdan bejerilipdir. 

Gyzylarbat bilen Mäne-Çäge oazisi aralygynda Jeýtun medeniýetine 

degişli Çopandepe, Togalak depe, Bamy, Çagylly we Monjukly depe ýaly 

ençeme obalaryň bolandygy ýüze çykaryldy. 

Jeýtun we Çopandepe ýadygärlikleri gazylyp agtarlanda arpa däneleriniň 

yzlary, bugdaý däneleri bilen bir wagtda maldarçylygyň ösendigini 

görkezýän öý haýwanlarynyň süňkleri tapyldy. Bu döwürde esasy orunda 

awçylyk durupdyr. Jeýtun medeniýetiniň soňky döwürlerinde hojalykda 

kem-kemden eldeki haýwanlar agdyklyk edip başlapdyr. Bu döwürde 

zähmet gurallaryny ýasamakda esasy orunda ýylmanak daşlar durupdyr. 

Adamlar daşdan orak, soky, däne owguçlary bejeripdirler. Jeýtunlylar 

palçykdan gap-çanaklary bejerip olary göni we egrem-bügrem çyzyklar 

görnüşinde haşamlapdyrlar. 

Kaspi deňziniň kenarlarynda ýaşan awçylaryň, iýmit çöpleýjileriň 

obşinalary bilen bir hatarda çöllüklerde, sähralarda gadymy urug 

obşinalarynyň mekanlarynyň alamatlary Krasnowodiski ýarym adasynyň 

jümmüşinde, Garagumda Maňgyşlakda we ondan aňry demirgazykda 

Gazagystan sähralarynda duş gelýär. Şeýle gadymy mekanlar Uzboýyň 

boýunda has köp. Olar Uzboýyň aşak akymynyň boýunda, ondan 

demirgazyga Amyderýanyň aşak akymlaryna tarap yzy üzülmän uzalyp 

gidýär. 

SSSR Ylymlar Akamedimiýasynyň Etnografiýa Institutynyň ýanynda 

döredilen Horezm arheologiki – etnografiki ekspedisiýasy S.P. Tolstowyň 

ýolbaşçylygynda Amyderýanyň aşak akymlarynda 1939-njy ýylda 

arheologiýa gözleglerini geçirdi. Şonda Amyderýanyň sol kenaryndan 

Ýanbaşgalanyň töwereklerinden neolit döwrüne degişli küýze döwükleriniň 

daşdan ýasalan gurallaryň ençemesi tapyldy. Şol gadymy adamlaryň ýaşan 

ýerleriniň Ýanbaşgalanyň ýakynynda ýerleşeni üçin oňa Ýanbaşgala 1,2,3,4 

diýlip atlandyrypdyrlar. Ýanbaşgala 4-nji diýen ýerde geçirmeli barlaglar 

netijesinde tapylan tapyndylaryň Kelteminar obasyna ýakyndygy sebäpli ol 

Kelteminar medeniýeti diýlip atlandyrylýar. Kelteminar medeniýetini 

döreden ilat awçylyk bilen meşgullanypdyr. Bu ýerde ilat ýerzeminlerde 

ýaşapdyr. Ýaşaýyş jaýlarda ot ýanýan ojak bolupdyr. Kelte minarlylaryň 

maddy medeniýeti ösen neolit zamanynyň medeniýetiniň derejesinde 

bolupdyr. Olar özleri üçin daşdan zerur bolan zatlary bejermek üçin, çakmak 

daşdan ýasalan tygly gurallary peýdalanypdyrlar. Olar mezolit zamanynyň 

aw awlamak üçin zerur bolan ýaraglary bilen bir wagtda täze sap neolit 

zamanyna degişli peýkam uçlaryny hem peýdalanypdyrlar. Kelteminarlylar 

palçykdan gap-çanak ýasamagy olary timarlamagy başarypdyrlar. 

Balykgulakdan monjuk hünji ýaly bezeg şaý-sepleri bejerip dakynypdyrlar. 

  Kelteminar medeniýeti b.e.öňki IV müň ýyllygyň aýagynda III müň 

ýyllygyň  başlarynda döräpdir. 

Orta Aziýanyň sähralarynda we çöllerinde ýaşan awçylar, balykçylar we 

iýmit ýygnaýjylar ýaly gadymy kelteminarlylaryň hojalygynyň we 

durmuşynyň primitiw bolanlygyna garamazdan, olar özlerinden has 

uzaklardaky ilatdan üzňe ýaşamandyrlar. Bu oturum ýerinde ýaşan ilat 

Eýran Arabystan aýlaklaryndaky ilat bilen aragatnaşykda bolupdyrlar. Onuň 

şeýledigini tapylan balykgulaklardan ýasalan köp sanly monjuklar subut 

edýär. Kelteminardaky oturym ýerlerden tapylan keramika Amyderýanyň 

aşak akymlaryndan uzak demirgazykda we gündogarda ýaşan neolit 

zamanynyň taýpalarynyň medeniýeti bilen Aral Ýakasyndaky medeniýetiň 

aragatnaşygynyň bolandygyny subut edýär. 

Kelteminarlylar bilen Uralda, Günorta we Günbatar Sibirde, Orhon-

Ýeniseý derýalarynyň boýlarynda ýaşan döwürdeşleriniň keramik 

önümlerinde hem meňzeşlikler köp. 

Kelteminarlylaryň, Jebellileriň, Köpetdag eteklerinde ýaşan ilatyň neolit 

döwrüne degişli maddy medeniýetinde-de meňzeşlikler köp. Beýleki 

welaýatlar bilen gatnaşyklar Kaspi kenarynda ýaşan ilatyň arasynda hem 

bolupdyr. Kaspi ýakasyndaky gowaklarda birneme irkiräk döwre degişli 

ýüzi ýylmanan, özide elde ýasalan gaplaryň gyzyl reňkli käwagtlarda bolsa 

gara reňkli döwükleri peýda bolýar. Soňra şol gowaklaryň ýokarky 

gatlaklarynda melemtil reňkli nepis gaplaryň döwükleri duş gelip başlaýar. 

Şu döwüklerdir, gaplar şol zamana garanda ýokary medeniýetiniň bir 

eýýamden bäri ösüp gelen ekerançylyk sebitlerinden getirilipdir. Şol 

medeniýeti döreden adamlar bolsa oturym ýerleriniň alamatlaryny 

galdyrandyrlar. Şol oturym ýerleriniň aşaky medeni gatlaklarynda boýag 

bilen owadan hoşamlanan, palçykdan ýasalan gap-çanaklaryň döwükleri, 

birneme ýokarrakdaky gatlakda bolsa ýüzi ýylmanan melemtil we gara 

reňkli döwükler bar. 

Şunuň bilen birlikde Kaspi ýakasyndaky ýaşan adamlaryň medeniýetinde 

bir topar täze alamatlar hem ýüze çykýar. Bu alamatlar bolsa olaryň 

durmuşyndaky möhüm üýtgeşmeleri görkezýär. Munuň şeýledigini Jebel 

gowagynyň ýokary gatlaklaryndan tapylan peýkamlara oturdylýan 

mindolitik uçlaryň deregine indi iki tarapy hem nepis gysyjy ýongyç bilen 

timarlanan neolit zamanyna degişli uçlar ýüze çykýar. 

Uzboý jülgesinde gadym adamlaryň ýüze çykarylan mekanlary şol 

zamana degişlidir. Bu ýerlerde daşdan ýasalan, gowy ýylmanan paltajyklar 

tapyldy. Bu paltajyklar Kelteminardan tapylan paltajyklara çalymdaşdyr. 

Neolit zamanynda ýasy daşlar görnüşindäki ýönekeý däne owguçlaryň 

deregine gadymy müsür owguçlaryna meňzeş täze däne owguçlary peýda 

bolýar. 

70-nji ýyllarda Düýeboýun suw howdanynyň zonasynda geçirilen 

arheologyň gözleg işleri netijesinde Türkmenistanyň territoriýasyndan 

Tümmekkiçijik diýen ýerden gadymy gonamçylygyň üsti açyldy. Bu 

gonamçylyk neolit zamanyna degişli eken. Bu ýerden tapylan gap-çanaklar, 

çakmak daşyndan ýasalan zähmet gurallar özleriniň ýasalyş tehnikasy 

boýunça Amyderýanyň sag kenaryndan neolit zamanyna degişli tapyndylara 

meňzeşdir. 

Soňky döwürlerde Jebel gowagynda adamlar hemişelik ýaşamandyrlar. 

Indi ilat gowaklarda käýarym düşläpdirler. Kaspi kenaryndaky gowaklaryň 

birden boşap galmaklygynyň sebäbi indi b.e.öňki IV-III müň ýyllyklarda 

Türkmenistanyň gadymy ilatynyň durmuşynda düýpli üýtgeşmeler bolup 

başlapdyr. 

Köpetdagyň eteklerinde, ýeriň tebigy suwarylmagy üçin peýdalanylyp 

boljak çeşmeleriň we bulaklaryň boýunda täze medeniýet, ekerançylyk 

medeniýeti emele gelýär. Şu ekerançylyk bilen meşgullanyp başlan ilat 

bolsa, mundan beýläk Türkmenistanyň ilatynyň taryhynda uly orun tutup 

başlaýar. 

Tebigy şertleriň yzgytsyz primitiw ekerançylyga mümkinçiligiň ýok 

ýerlerinde bolsa ilat awçylykdan, iýmit çöpleýjilikden öý haýwanlaryny 

edinmeklige geçip başlaýar. Bu geçiş bolsa adamlaryň ýaşaýşyny has oňat 

täsir edip başlaýar. 

Şoňa göräde hut şu döwre degişli Jebel gowagyndan tapylan 

tapyndylaryň arasynda ýabany haýwanlaryň süňkleri bilen birlikde öý 

geçileriniň süňkleri hem peýda bolýar. 

Şeýlelik bilen hem Türkmenistanda awçylaryň, iýmit çöpleýjileriň 

ilkidurmuş medeniýetiniň zamany gutarýar. 

Dag eteklerinde çeşmeleriň, derýalaryň boýlarynda ekerançylyk 

sähralardaky we çöllerdäki welaýatlarda maldarçylyk hojalygy ýuwaşlyk 

bilen ösüp başlaýar. Bu ösüş bolsa iň gadymy medeniýetiň gazananlarynyň 

esasynda öňe gidipdir. 

Ýer şarynyň ýüzündäki iň gadymy we öňde baryjy ekerançylyk 

medeniýetleriniň biriniň başlangyjy hut Türkmenistanyň territoriýasyndan, 

Eýran daglygy bilen Turan düzlüginiň arasyndaky serhetden tapyldy. Şol 

ýadygärligiň iň gadymylary Jebel gowagynda b.e.öňki V müň ýyllyga 

degişlidir. Aşgabatdan 30 km demirgazyk-günbatar tarapdaky Jeýtunyň 

ýanynda bolan oturym ýeri hem şunuň ýaly ýadygärlikdir. 

Sportuň görnüşi hökmünde bolsa dürli ýurtlaryň arasynda bellidir. 

Ýaýdan  nyşana ok atmak sport görnüşi ilkinji gezek Olimpiýa oýunlarynyň 

meýilnamasyna 1900-nji ýylynda girizildi. 1931-nji ýylda ýaý atyjylyk 

federasiýasy döredildi. (FITA). Ýaý atyjylyk federasiýasy dünýä 

çempionatlaryny gurnap başlady. 

Düşündiriş haty 

Sport mekdepleri üçin Ýaý atyjylyk sporty boýunça maksatnamasy 

goşmaça bilim ulgamynda sport mekdepleriniň işini kadalaşdyrýan 

normatiw-hukuk resminamalaryň, sport mekdepleri üçin okuw 

maksatnamasynyň adaty meýilnama-taslamasynyň, türgenleriň köp ýyllyk 

öňdebaryjy iş tejribesiniň umymylaşdyrylmagynyň netijeleriniň, ýaý 

atmanyň nazaryýetinden, usulyýetinden, tejribesinden we taryhyndan alnan 

ylmy barlaglaryň netijeleriniň esasynda taýýarlanylandyr.  

 Maksatnama ýaý atyjy türgenler köp ýyllyk taýýarlygynyň dürli 

tapgyrlarynda okuw-türgenleşik döwrüniň döredilmegini we 

meýilleşdirilmegini tertibe salýar, çünki yzygiderli  türgenleşikler 

türgenleriň bedenlerine we şahsyýetine göni täsir edip, belli bir zerur 

maksatlara ýetmeklige gönükdirilen:  

- Saglygyňy berkitme, ýaş ukyplaryna laýyklykda we şu sportuň 

aýratynlygyny hasaba almak bilen fiziki we psihiki häsiýetleriniň 

derejesiniň ösdürilmek;  

- Klassiki ýaýdan atmany ýerine ýetirmek täriniň esasy görnüşlerini  

özleşdirmek  we iň ýokary hem-de  durnukly sport netijelerini gazanmak 

üçin atma täriniň we ýoluny kämilleşdirmek;  

- Tegekli ýaýdan atma täriniň we ýolunyň netijeliligini kesgitleýän kyn 

bolan we takyk hereketleriniň ýerine ýetirlişiniň esasynda ýöriteleşdirilen 

psihiki häsiýetleriniň ösdürilmegi we kämilleşdirilmegi;  

- Ýaý atýan türgen üçin möhüm bolan şahsy häsiýetleriniň we hemmeler 

tarapyndan kabul edilen ahlak kadalaryna laýyk gelýän raýat we sport 

etikasynyň emele gelmegi; 

- Ýaý guraly babatda bilim derejesiniň ösdürilmegi, ony ulanmagyň 

howpsuzlyk çäreleri, türgenleşik geçirilýän ýerlerinde özüňi alyp barmagyň 

düzgünleri we olaryň ýerine ýetirilişini awtomatik hala ýetirmek; 

- Sport ussatlyk derejesini ýokarlandyrmak üçin esas döredýän sport, 

gün tertibiniň berjaý edilmegini üpjün edip boljak ýaý atma bolan güýçli 

islegi we düşünjeli gatnaşygy emele getirmek.  

 Şu maksatlara ýetmek üçin özara belli bir aragatnaşykda we 

tabynlykda duran, anyk kesgitlenen serişdeleriň, usullaryň we 

görkezmeleriň ulanylmagy zerurdyr.  

 Yzygiderlilik ýörelgesi öwrenmäniň tapgyrlary boýunça nazary ýaý 

enjamyň beýan edilmeginiň anyk yzygiderliliginden, türgenleriň sport 

ussatlyk derejesine bolan artyp barýan talaplaryna laýyklykda türgenleşigiň 

nazaryýeti we usulyýeti  baradaky meseleler boýunça bilimiň 

çuňlaşdyrylmagyndan we giňeldilmeginden, türgenleşikleriniň ýuwaş-

ýuwaş, tapgyrlaýyn çylşyrymlaşdyrylmagyndan, türgenleşik we ýaryş 

işleriniň möçberiniň köpelmeginden, ýokary ussatlygyň  talaplaryna 

laýyklykda maksatlaryň, wezipeleriň we usullaryň  bitewiliginden 

ybaratdyr.  

 Özgerijilik ýörelgesi taýýarlygyň hereketlendiriji we psihiki 

mümkinçilikleriniň birsydyrgyn bolmadyk ösüşinde beýan edilen 

ugurlarynyň arasynda bar bolan tapawutlary göz öňüne tutup  we her bir 

anyk türgenler bilen dürli taýýarlyk  tapgyrlarynda çözülýän talaplar we 

wezipeler bilen baglylykda  taýýarlyk serişdeleriniň saýlawyny we 

usullaryny amala aşyrmagy mümkin edýär. Haýsy hem bolsa bir usuly 

wezipeler çözülen halatynda belli bir şertleri göz öňüne tutup, tälimçiler 

umumy çemeleşmeleri bozmazdan okuw-türgenleşik döwürleri, okuwlary 

döretmekde gerek bolan düzedişleri girizip bilýärler.  

 Maksatnamanyň bölümleri öz aralarynda baglanyşyklydyr, olaryň 

many mazmuny  zähmet, gorag, sport we başga amala aşyrylýan 

jemgyýetçilik işlerine taýýar bolan, sazlaşykly ösen  adamlaryň 

terbiýelenilmegine gönükdirlen.  

 Birinji we ikinji okuw ýyllarynyň sport, okuw-türgenleşik  taýdan 

kämilleşdirilmeginiň başlangyç toparlarynda okuwlar guramaçylyk okuw-

türgenleşik döwrüniň çäginde geçirilýär, gerek bolan nazary bilimler we 

türgenleşik işleriniň belli bir mukdarlary amala aşyrylýar. Bu türgenleşik 

işleri kem-kemden artdyrylýar, özleşdirilýän işleriň düzümi we ýagdaýlara 

görä ulanyşlary çylşyrymlaşýar, emele getirilýän taktiki başarnyklary we 

taýýarlyk tapgyrlary boýunça ýörite maglumatlar dürli-dürli bolýar. 

Okuwyň üçünji ýylyň sport kämilleşdirme toparlarynda we ýokary derejeli 

sport ussatlygyň okuw-türgenleşik döwrüniň esasy görnüşi–bu yzygider 

meýilnama boýunça iş bolup durýandyr.  

 Anyk bir ýagdaýlara esaslansak, gerek bolan ýagdaýlarynda tälimçiler 

maksatnamanyň aýratyn mowzuklary bilen tanyşdyryş möhletiniň içinde 

özleriniň garaýyşlary boýunça zerur bolan üýtgeşmeleri girizip bilerler. 

Emma, iň soňunda bellenilen maglumatyň doly möçberiniň öwrenilmegi we 

özleşdirilmegi zerurdyr. 

 Bir ýylyň meýilnamasy bellenen senenamasynda geçiriljek ýaryşlara 

türgenleriň taýýarlyk wezipelerine esaslanandyr. Ondaky görkezilen resmi  

ýaryşlaryň  senesi bu onuň esasynda bir ýyllyk döwürli taýýarlygyň 

meýilleşdirilmeli senesidir. Nazary we tejribe sapaklaryň mowzugynyň 

saýlawy esasan-taýýarlyk, ýaryş ýa-da geçiş döwründe çözülmeli 

wezipeleriň üsti bilen kesgitlenilýär. Taýýarlyk döwrüniň baş meselesi-ýaý 

atyjy türgene ýaryş döwründe meýilleşdirlen netijeleriň ýokary derejesine 

çykarmaga dürli mümkinçilikleri döredýär.  

 Taýýarlyk döwri belli bir ýagdaýa degişlilikde iki tapgyra bölünýär: 

umumy-taýýarlyk we ýörite-taýýarlyk. Birinji tapgyr türgenleriň ukyp 

başarnyklaryny fiziki taýýarlyklaryny kämilleşdirilmegine we kem-kemden 

türgenleşik işleriniň ýokarlanmagy bilen tehniki taýýarlygyna gönükdirlen. 

Gös-göni ýaryş döwründe geçýän ikinji tapgyrda türgenler ähli görnüşlerini 

bir bitewilige birleşdirmeli we şonuň netijesinde türgeniň ýaryş 

üstünliklerini taýýarlamaly. Bu döwrüň türgenleşiklerinde umumy-

kämilleşme maşklaryň möçberinden ýöriteleşdirilen maşklar has agdyklyk 

edýär. Ikinji tapgyry öňki ýaryşlara garanyňda, ýaryş döwrüniň başyna has 

ýokary netijeleri gazanylmagy üpjün ediler ýaly meýilleşdirmeli.  

 Ýaryş döwrüniň baş maksady-taýýarlyk döwrüniň soňunda ýetilen 

netijeleri durnuklaşdyrmak we ýaryş döwründe olaryň indiki has ýokary 

ösüşini üpjün etmekden ybarat.  

 Geçiş döwrüniň maksady-taýýarlyk we ýaryş döwrüniň soňuna 

toplanan psihologiki we fiziki dartgynlygy aýyrmak; häzirki barlagyň 

maglumatlaryna görä görkezilen belli bir möçberde dikeldiş çärelerini 

geçirmek. Türgeniň bedenini täze tapgyra taýýarlamaly diýen anyk maksada 

gönükdirlendir.  

Maksatnamanyň mazmuny 

 Ýaýdan nyşana ok atmanyň  taýýarlygy tapgyrlaýyn amala aşyrylýar. 

Her bir tapgyr taýýarlygyň umumy ulgamynda düzüm özeni bolup hyzmat 

edip, özüniň maksatlaryna, wezipelerine we serişdelerine eýedirler.  

 Birinji tapgyrda okuw döwrüniň dowamynda şular göz öňüne tutulýar:  

-bedenterbiýe okuwlaryna düşünjeli garaýşy we ýaýdan nyşana ok 

atmaga bolan berk gyzyklanmany döretmek;  

-bedenterbiýäniň we sportuň maksatlary, wezipeleri we olaryň adam 

ömründe tutýan orny;  

-gadymy dünýäde we orta asyrlarda ýaýdan ok atmanyň emele gelşi we 

ösüşi bilen tanyşmak;  

      -ýaş türgenleriň  bedenlerini güýçlendirmek we berkitmek; 

-türgenlere zerur bolan dürli fiziki taýdan taýýarlygy üpjün etme we 

ýörite fiziki häsiýetleriň ösdürilmegi;  

-ýaýy ulanan halatyňda howpsuzlyk düzgünlerini we türgenleşik 

geçirilýän ýerlerinde türgenleriň özüňi alyp barmagyň düzgünleri bilen 

tanyş bolmak, olaryň ýerine ýetirliş ukybynyň emele gelmegi;  

-sport ýaýlarynyň enjamlary bilen tanyş bolmak (ýaý, oklar, kiriş  we 

ş.m);  

-türgenleşik geçirilýän ýerleri bilen  tanyş bolma (gural, wezipesi, ulanyş 

düzgünleri);  

-nyşana almanyň umumy düşünjeleri we düzgünleri;  

-nyşananyň  düzmekligi bilen tanyş bolmak;  

-ýaýdan nyşana ok atmak barada umumy maglumatlar, ony ýerine 

ýetirmegiň tärleriniň görnüşleri bilen tanyşmak,  

- ýaýy ulanylýan ýerine ýetirilmezden öň, onuň dowamynda we ondan 

soň nyşana alyş merkeziniň sazlaşyk ýagdaýyny saklamak ýaly düşünjeler 

bilen umumy tanyşdyrmak;  

-nyşana ok atmaga taýýarlyk wagtynda, onuň ýerine ýetirlişiň 

dowamynda we ondan soňra sazlaşyk ýagdaýyny saklap, oňa garaşman, 

ýaýdanman nyşana ok atmagy ýerine ýetirmek ukybyny özleşdirmek;  

-kirişi (atma) saklaýan barmaklaryň erkin gowşatma ukybyny we 

ýazdyryş kiltine ýa-da ýaýdan çykaryjynyň düwmesine okgynly basma 

ukybyny ele almak;  

-gysgaldylan aralyklarda rezin bilen we nyşana ok atmagyň görnüşlerini 

öwrenmek, toparlaýyn, ýekeleýin ýaý atyşlaryň we yzygiderli atyşlaryň 

ýerine ýetirilmegi;  

- ýaryşa gatnaşýanlaryň borçlary we hukuklary, ýaryşyň düzgünlerine 

laýyklykda ýaý atyş maşklaryň ýerine ýetirliş şertleri bilen tanyş bolmak;  

-toparlara bölme, ýaryşlara gatnaşmak we üçünji ýa-da ikinji ulular 

derejeleriniň normatiwlerini ýerine ýetirmek;  

-beden gyzdyryjy maşklaryň wezipeleri bilen tanyşmak, el-aýaklaryňy 

ýazmanyň içine girýän, iň sada umumy kämilleşdirmek we ýörite maşklary 

özleşdirmek;  

- “üns” diýen düşünje bilen umumy tanyşdyrmak we ýaýdan nyşana ok 

atmagyň üstünlikli ýerine ýetirmekde onuň orny;  

-türgeniň duruş görnüşi we ulanylýan ýaýyň enjamlary bilen umumy 

tanyşdyrmak;  

-arassaçylygy berkitmäniň gün tertibiniň umumy düzgünleri ýaramaz 

endikleriň (çilim çekme, spirtli içgiler we ş.m) zyýanly täsirleri bilen tanyş 

bolmak;  

-taýýarlykda we okuw ýerlerini arassalamakda;  

-umumy fiziki taýýarlykda tälimçiniň kömekçisiniň borçlary;  

-ýaryşlara taýýarlykda we olaryň geçiriliş döwründe eminleriň 

tabşyryklaryny ýerine  ýetirmek.  

Ýaýdan nyşana ok atmagyň  ilkinji tapgyrynyň düzgünleri ýerine 

ýetirmek zerurdyr: 

-türgenlere ýaýdan nyşana ok atmagyň düzgünlerini berkitmek;  

-adam saglygyny berkitmekde, bedenini ösdürmekde iň wajyp serişdesi 

bolup durýan, jemgyýetiň bir bölegi bolan bedenterbiýe hakynda; 

 -Türkmenistan döwletinde we daşary ýurtlarda ýaý atyjylyk sportunyň 

ösüş taryhy;  

-ýaýdan nyşana ok atmanyň ösüş sebäpleri we maksatlary; 

- ýaýdan atmanyň terbiýeçilik we terjribe ähmiýetli tutýan  orny we 

ýeketäk sport klassifikasiýasy;  

-sport derejeleri we atlary hakynda umumy we ýörite häsiýetiniň 

maglumatlaryny özleşdirmek;  

-türgenleriň  mundan beýläk saglygyny  güýçlendirmek  we berkitmek;  

-ýaýdan  nyşana ok atýan türgenleriň  umumy we ýörite psihiki taýýarlyk 

derejelerini ýokarlandyrmak;  

-türgenleşik geçirilýän ýerlerde ýaýy ulanmada howpsyzlyk şertleri 

hakynda, olaryň dogry ýerine  ýetirliş endiklerini  berkitmek;  

-ýaýdan nyşana ok atmak  we ony ýerine ýetirliş täriniň  görnüşleri 

hakynda türgenleriň  bilimlerini  giňeldilmek  we çuňlaşdyrmak;  

- ýaýdan nyşana ok atylýan wagtynda ukyp başarjaňlygyňy ösdürmek;  

- ýaýdan nyşana ok atmak  görnüşleriniň ýerine ýetirlişiniň sazlaşykly 

ukybyny emele getirme we ýaýdan atmany ýerine ýetirliş döwrüniň 

dowamynda ýaý atyjy türgen durnuklylygyny saklamak maksady bilen öz 

başarnyklaryň derejesini artdyrmak;  

- ýöriteleşdirilen türgenleşik işlerini artdyrmak (atyşlaryň mukdaryny we 

imitasiýa maşklaryny, dynç alyş aralyklaryny kemeltmek);  

-aýratyn ýaý atyş  görnüşleriniň  ýerine ýetirlişini kämilleşdirmek;  

-ýaýdan atmanyň ýerine ýetirliş netijeliliginde türgenleşik, we 

ýaryşlarynyň şertlerinde üstünlikli ýaý atyşy alyp barmanyň özeninde ýatan 

esasy psihiki döwürleri bilen  tanyş bolmak;  

-ýaýdan nyşana ok atmany ýerine ýetirilýän wagtynda içki duýgularyňy 

ösdürilmek (“öz-özüňi diňlemek” ukyby);  

-“ýadawlyk”,“aşa ýadama” ýaly düşünjeler, olaryň öňüne alyş serişdeleri 

we çäreleri;  

-“öz-özüňi erk etme” düşünjesi, aljyramazlyk ýagdaýy erk etmek 

düzgünleri zerurdyr;  

-ýürek-damar we dem alyş ulgamyň işi we manysy bilen tanyş bolmak; 

-geýmiň, aýakgabyň, ýaşaýyş ýeriň, sport bilen meşgullanýan ýeriň 

arassaçylygy hakynda, bedene, kirişi saklaýan el barmaklaryň deri örtügine 

gözegçilik etmek; 

- ukynyň gigiýenasy;  

-tebigatyň şertleri: howa, gün, suw;  

-iýmitlendirme tertibi; 

- ýaramaz endikleriň zyýanly täsiri (çilim çekme, spirt içgileri, neşe 

serişdeleri) we telewizoryň ekranynyň öňünde köp wagtyň dowamynda 

bolmagyň ýaramaz täsiri hakynda umumy maglumatlaryň özleşdirilmesi;  

-nobatçynyň borçlaryny, okuwdan öňünçe toparyň hatara düzülmesini 

ýerine ýetirme, habarnamany tabşyrma; 

- beden maşklaryny umumy fiziki gönükdirilenlik (ilkinji okuw ýyly) 

maşklaryny görkezmek ukyplylygy we tälimçiniň ýanynda el-aýagyňy 

ýazmanyň birinji bölümini geçirmek (ikinji okuw ýyly); 

- ýaýdan nyşana ok atmak täriniň esasy  düzgünlerini görkezmek; 

-ýaýyň ulanyşyny öwrenmekde kiçilere kömek etmek;  

-ýoldaşlaryň hereketlerinde ýalňyşlary tapmak we olary düzetmegi 

kömekleşmek;  

-mekdepde ýoldaşlaryň arasynda ýaýdan nyşana ok atmany wagyz 

etmek;  

-ýaryşlara gatnaşmak: klassifikasion we senenamalaýyn ýaryşlara, ikinji we 

birinji derejeleri ýerine ýetirmek;  

-ýaryşa gatnaşyjylaryň borçlaryny we hukuklaryny, ýaryş düzgünlerine 

laýyklykda ýaýdan ok atmak maşklary ýerine ýetirliş şertlerini berk 

özleşdirmek;  

-eminleriň işine gatnaşmak, ýaryşyň gurnanylmagy we geçirilmegi bilen 

baglanyşykly dürli tabşyryklaryny ýerine ýetirmek;  

-emin hökmünde we dürli ugurly emin kömekçisi hökmünde iş amala 

aşyrmak. 
  

                             Türgenleşigiň usullary 

Sport türgenleşiginde usul adalgasy diýlende türgenleşigiň esasy serişdeleriň 

ulanyş tärlerine, usullaryň jemine we türgeniň, tälimçiniň  amala aşyrýan 

işiniň düzgünlerine düşünilýär. 

Dürli söz usullaryny ulanmak bilen (gürrüň, düşündiriş, umumy sapak, 

söhbetdeşlik, seljerme we ara alyp maslahatlaşmak), tälimçi  türgenler bilen 

gürrüňdeşligiň dowamynda olara düşnükli bolan görnüşde, ýörite suratlaryň 

üsti bilen türgenlere ähli taýýarlyk tapgyrlarynda gerek bolan 

maglumatlaryny  gürrüň bermek. Söz bilen beýan edilýän usullar köplenç 

görkezme usullary bilen utgaşdyrlyp ulanylýar.  

- dürli maşklaryň, nyşana ok atmak  tärleriň we adatça tälimçiniň  ýa-da 

hünär derejeli atyjynyň geçirýän umuman  ýaý  atyş  tärleriniň aýratyn  

görnüşleriniň gowy edilip görkezilmesi,  ýaý ulanyşyň we geýmiň, ş.m. 

dürli görnüşlerini  görkezmek.  

-okuw filmleriň, dürli ýagdaýlarda haýsy hem bolsa bir  türgeniň  ýaý 

atyşynyň ýerine ýetirliş täriniň şekil ýazgysynyň, haýsy hem bolsa bir 

taýýarlyk görnüşlerini  öz içinde  saklaýan  suratlaryň  çyzgylaryň 

görkezilmegi;   

-hereketiň görnüşleri boýunça, ýaýdan nyşana atyşyň durmuşa 

geçirilmegini üpjün edýän, türgeniň dürli beden ulgamlaryň ýagdaýlary, orta 

degiş nokadynyň ýeriniň üýtgedilmegi we nyşanyň düzülýän enjamlary we 

ş.m. düzedişleri girizmek zerurlygy hakynda türgene we tälimçä  maglumat 

berýän dürli  yşyk, ses, mehaniki we elektron enjamlaryň ulanylmagy.  

 Tejribe maşklary şulara bölünýär: 

-ýaýdan nyşana ok atmany ýerine ýetirmegiň esasy tärlerini ele almak, 

soňra bolsa ony kämilleşdirmä gönükdirlen usullar;  

- ýaýdan nyşana ok atmanyň ýörite hereketlendiriji häsiýetleriniň 

ösdürilmegine gönükdirlen usullar.  

 Usullaryň iki bölümçeleri biri-birleri  bilen göni arabaglaşylan, biri-

birleriň üstüni doldurýarlar we üznüksiz jebislikde ulanylyp, onuň 

netijesinde sport ussatlygyň ösüşi bilen baglanyşykly wezipeleriň netijeli 

çözülmegini üpjün edýär.  

 Usullaryň toparlaryna mahsus bolan fiziki işleriň köplügi we 

köpdürliligi diňe bir ýörite fiziki häsiýetleriň ösüşini däl-de, eýsem türgeniň 

tär ussatlygyny we psihiki häsiýetleriň kämilleşdirilmegini üpjün edýär. 

Türgenleşigiň usullary işiň saýlama ýolunyň aýratynlyklary we amala 

aşyrylýan işiň umumy kadalaşdyrma ýollary bilen häsiýetlendirilýär.  

 Ýüklenilýän iş ýerine ýetirilýän işiň mukdary we depginliligi bilen 

kesgitlenilýär.  

 Türgeniň  ýerine ýetirýän türgenleşigini umumy kadalaşdyrmak 

usullaryna şular degişli: berk kadalaşdyrlan maşklaryň usullary, ýaryş 

usullary.  

Berk kadalaşdyrlan aralyklar, maşklaryň usullary şulara bölünýär:  

Adaty-aralyk 18-50-70 metrler aralyklara ýaýdan nyşana ok atmak.  

Üýtgeýän aralyklary türgenlere görä islendik aralyga bölünýär:  

ösüp barýan türgenleriň ukyp başarnyklaryna görä;  

Adaty-aralyk türgenleriň usul ulanyşynda maşklary ýerine ýetirmek üçin 

dynç alşyň wagty bellenilýär. Emma taýýarlyk derejesine we çözülýän 

wezipelere laýyklykda köp ýa-da az bellenilýär.      

Türgen türgenleşigine taýýarlygyň dowamynda gaty dartylan ýaýyň alty 

sany saklamasyny amala aşyrýar. Nyşanda nyşana alma nokady. Her bir 

saklama 5 sekuntlap dowam edýär, saklamanyň arasyndaky dynç alyş 

aralyklary 5 sekuntlap dowam edýär.  

Türgen birinji ýagdaýdaky ýaly, gaty dartylan ýaýy soňra saklamak bilen 

alty gezek amala aşyrýar. Saklama 15 sekuntlap dowam edýär. Türgen gaty 

dartylan ýaýyň alty gezek saklamasyny 15 sekundlap ýaýy çekip saklamaly, 

ýaýy goýberenden soň 10 sekunt dynç almaly, dynç alyşy bilen 2.5 minudyň  

içinde amala aşyrmaly. Türgenleriň ukyplylygyny dikeltmäge mümkinçilik 

berýär. Bu dynç alyş aralyklary adaty diýlip atlandyrylýar.  

Üýtgeýän aralyk türgenleşik usullarynda gaty dartylan ýaýyň saklama 

wagty her bir türgeniň ukyby bilen köpeldilip bilner. Wagtyň artdyrylma 

usuly ösüp barýan türgenleriň başarjaňlygy bilen ýerine ýetirilýär. Ýaýy 

saklamagyň wagtlaýyn ölçegleriň  garyşylmagy hem mümkin. Bu usul 

üýtgäp durýan maşkyň usuly diýlip atlandyrylýar.  

Ýaryşyň we türgenleşigiň düzgünleriniň çäginde, şertlerinde 

hereketlendiriji işleriň ýerine ýetirilmegini, tärleýin şol usullaryň we 

ýagdaýlaryň toplumyny göz öňüne tutýar. Işiň amala aşyrlyşy 

türgenleşýänlerden höwesliligi, batyrlygy, tutanýerliligi we özbaşdaklygy, 

öz duýgularyňy dolandyrma ukyplygyny we şahsy bähbitleriňi toparyň 

bähbitlerine ynandyrmaklygy, ýokary derejeli başarnyklaryň 

görkezilmegini, täsir etmäniň, pikirlenmäniň tizligini, bäsdeşler üçin 

üýtgeşik we garaşylmadyk tärleýin we usullaýyn çözgütlerini talap edýär. 

Ýaryşyň we türgenleşigiň usuly- bu türgeniň fiziki we psihiki häsiýetleriň, 

bedeniň duruş mümkinçiligini hereketlenmek ukyplaryň we endikleriň 

toplumlaýyn kämilleşdirme usulydyr. Onuň ulanylmagy şahsyýetiň ahlak 

häsiýetleriň ösmegine ýardam edýär, okuw-türgenleşigiň we ýaryşyň 

dowamynda türgen üçin gerek bolan iň amatly pursat ýagdaýynyň emele 

gelmegine getirýär.  

Ýaýdan nyşana ok  atmada dürli hereketli oýunlar  futbol, basketbol, 

gandbol, dürli aralyga  ylgamak we suwda ýüzmek  estafetalary  ýaly oýnuň 

görnüşleri ulanylýar.  

Döwrebap usuly türgenleşme döwrüniň  netijeliligini ýokarlandyrmak  

usul hökmünde çykyş edýän, ýörite gurnalan ýaryşy göz öňüne tutýar. Ýaryş 

usuly ulanyp, türgeniň öňünde goýlan maksatlary we wezipeleri, taýýarlyk 

tapgyrlary we döwürleri, olaryň hünär derejesini, tär usul, fiziki we esasan 

psihiki taýýarlygyň derejesini göz öňüne tutmak wajypdyr. Türgenler 

bedenine giň bir netijeli usullaryň biri bolan ýaryş usuly, hünär derejeli oňat 

taýýarlanan türgenler bilen işiň dowamynda giňden ulanylýar.   

Türgenleşigiň aýratyn usullary türgeniň taýýarlygyň ähli taraplaýyn – fiziki, 

tärleýin, psihologiki, aňly, usullaýyn  kämilleşdirilmegi üçin we olaryň tiz 

dikelme ukyplylygyň ösdürilmegi üçin ulanylýar.  
 

Ýaýdan nyşana ok atmagyň ýerine ýetirliş tärlerini 

öwretmek usulynyň umumy esaslary 

 Ilkibaşda ediljek işiň maksadyny döretmek gerekdir, ýagny onuň 

soňky netijesini, her bir türgenleşikden soňra, döwrüň soňuna, taýýarlyk 

tapgyryna türgenler haýsy taýýarlyk derejede bolmalydygyny göz öňüne 

getirmek gerek. Türgenleşigiň maksady türgeniň  taýýarlyk talabyna laýyk 

gelmeli.                                            

Başlangyç okuwyň esasy usullary  bütewi we bölünen maşklaryň 

usullary bolup hyzmat edýär. Onuň düýp manysy türgeniň umumy ýaý atyş 

täri bilen tanyş bolmagyndan, soňra bolsa täriň aýratyn görnüşlerini 

öwrenýänliginden, umuman ýaý atyş tärini öwrenýärler. Klassiki, Adaty we 

Tegekli ýaýlaryndan ok atmasynda yzy giderli türgenleşik geçilýär. Ýaý 

ulanyş ölçegleri (ýaýyň dartylma güýji, agramy, uzynlygy we ş.m) 

türgenleriň fiziki güýjine we aýratynlyklaryna gabat gelmeli. Ýaýdan atma 

täriniň öwredilmesine degişlilikde üç tapgyra bölmek bolar:  

 Birinji tapgyr. Ýaýdan nyşana almagy öwretme, ýagny ýaýy 

taýýarlamagy, çekmegi, dem alşy dolandyrmagy, nyşany almanyň özüni 

ýaýyň nyşana tutulmasyny we saklanylmasyny öwretmek.  

 Ikinji tapgyr. Ýaýy nyşana gönükdirip goýbermäniň soňra ol bilen 

birlikde ýerine ýetirilişini öwretmek.  

 Üçünji tapgyr. Nyşana almany özleşdirmek we kirişiň çykarmasynyň 

goýbermesini ýerine ýetirilmesini özleşdirmek, ýagny umuman ýaýdan 

nyşana alyşly atmanyň ýerine ýetirliş tärlerini öwretmek.  

 Soňra täriň aýratyn görnüşlerini  ýerine ýetirlişini  kämilleşdirmek 

bilen, atyjy üçin gerek bolan fiziki we psihiki häsiýetleriň, şeýle-de hem 

taktiki ukyplar we endikler bilen birlikde umumy ýaý atyş täriniň 

kämilleşdirilmegi  bolup geçýär.  

 Başyndan, bolşy ýaly, ýaý atyşyň  ýerine ýetirliş tärini öwretmek 

ýeňilleşdirlen şertlerde geçýär: ýaý atyşyň ýerine ýetirilmegi üçin wagtlaýyn 

çäklendirilmeler ýok, ýaý atyş gysga aralyklarda geçirilýär, dynç almanyň 

aralyklary türgene öz ukyplylygyny dikeltmegi mümkin edýär. Ýaý atyş täri 

özleşdirilenden soňra şertler kem-kemden çylşyrymlaşýar.  

 Türgeniň ýaý atmak ukybyna ýörite saýlanan beden hereketleriniň üsti 

bilen bilelikde ýaýyň kliker düwmesini sazlaşdyrmaly: ýaýyň dartyş 

çekilmesi we saklanylmasy, kliker düwmesiniň sesi eşdilen ýagdaýynda 

ýaýdan oky atmaga rugsat berilýär, Ýaýy oksuz atylan ýagdaýynda ýaýyň 

ganatlary döwlüp biler 3 metr aralykdan türgenleşik wagty ýapyk gözleriň 

bilen nyşana ok atmak bolýar.  
         

Ýaýdan nyşana ok atmagyň aýratyn görnüşini 

özleşdirmesiniň yzygiderligi 

 Ýaýyň aýratyn täriniň  görnüşlerini öwrenilmesinde (taýýarlama, 

tutma, ýaýyň gaty dartylmasy, goýberme we ş.m.) anyk bir yzygiderlilik 

saklanylýar: tär elementi bilen tanyş bolma, ony tejribeleýin öwrenme, 

bedeniň berkidileşi we kämilleşdirilmesi. Tapgyrlaryň her birisiniň öz 

wezipesi, mazmuny, usullary we öwrenmäniň yzygiderli kynlaşýan 

basgançaklary bar. Aýratyn görnüşi özleşdirmekligiň adaty yzygiderliligi 

görnüşleri  bilen tanyş bolmak. Görnüşiň ady, wezipesini düşündirmek,   

soňra bolsa adaty depginde birnäçe gezek görkezilmegi gysga düşündirilişli 

bölekleýin görkezme.  

Görnüşi  öwrenmek. Umuman  görnüşiň  haýal ýerine ýetirilmegi, 

ýalňyşlaryň bölekleýin anyklanylmagy we düzedilmegi. Umuman adaty 

depginde ýerine ýetirmek  we ýüze çykýan ýalňyşlaryň we 

nädogrulylyklaryň bölekleýin düzedilmegi.  Kem-kemleýin çylşyrymlaşýan  

hereket tär  görnüşleriň  ýerine ýetirilmegi. Ýaý atyş düzgünlerine 

baglylykda atyşyň ýerine ýetirliş özgerijiligini we  türgenlerň 

aýratynlyklaryna laýyklykda täriň yzgiderliligini  üpjün etmek.  

Görnüş hereketleriniň berkidilmegi we kämilleşdirilmegi. Türgenleşik 

we ýaryş şertlerinde başgalardan aýratyn we olar bilen baglanyşykda  

görnüşleriň  ýerine ýetirilmegi. Ýaý atyşyň ýerine  ýetirliş endigiň 

berkidilmegi, onuň  aýratynlygyna  we dürli görnüşlerini ulanyp boljak 

gerek bolan özgerijiligini üpjün etmek.  

Öwrenme tertibi. Başlangyç türgenlere tälim bermekde anyk bir 

düzgünleri berjaý etmeli.  

Tälimçiniň öňünde anyk bir okuwyň, taýýarlyk tapgyryň, döwrüň 

maksadyny hökmany ýagdaýda goýmaly.  

Ýaý atyş täriniň görnüşleri yzygiderli öwrenilmeli.  

Her bir sapakda aýratyn görnüşleriň ýerine ýetirilmesini berkitmek ukyby.  

Aýratyn ýaýdan ok atyşlaryň,  arasyndaky  dynç alyş üçin gerek bolan 

wagtlaýyn aralyklar bilen çäklendirilmeli.  

Hereket görnüşleriň, ýerine ýetirlişiniň dogrudygyny tälimçi yzygiderli talap 

etmek. 
 

Tälim bermegiň guramaçylyk usul görnüşleri 

Okuw-türgenleşik geçýän türgenleriniň  sanyna we olaryň taýýarlyk 

derejesine baglylykda  türgenleriň toparlaýyn türgenleşigi, şahsy okuw-

türgenleşik görnüşinde geçirlip bilner.  

Okuw  başlangyç toparlarda, sport mekdeplerinde, esasy görnüşiniň biri 

bolup durýar. Wezipeler, sapagyň mazmuny, ony geçirmegiň usulyýeti iş 

meýilnamasy, okuw maksatnamasy we okuw meýilnamasy bilen 

kesgitlenilýär. Okuw-türgenleşik geçilýän wagtynda tälimçi türgenleriň 

howpsuzlyk çärelerini berjaý edilmegini berk berjaý edilmegini tabşyrmaly.    

Her bir sapak üç böleklere bölünýär:  

1) Taýýarlyk bölüminde türgenleriň esasy wezipesini çözülmeginiň 

taýýarlygy geçirilýär. Taýýarlyk bölümi şulary öz içine alýar:  

- guramaçylyk wagtlary (hatara düzülme, habarnama, sapagyň 

wezipesini düşündirme, ýaýy ulanmaga taýýarlyk);  

- beden gyzdyryjy maşklary (umumy kämilleşdirme we ýörite maşklaryň 

toplumy).  

2) Sapagyň esasy böleginde ýaý atyşyň görnüşini we tärini öwretme, 

fiziki, ahlak we ýörite psihiki häsiýetleriň ösdürilmegi, köp taraplaýyn 

taýýarlyk derejesiniň ýokarlandyrmagy bilen baglanyşykly anyk wezipeler 

çözülýär.  

3) Sapagyň ahyrky bölüminde türgenlere rahat, amatly durnukly hal-

ýagdaýy emele getirmegi ýardam edýän hereketler (atyş tärini berkitmek, 

göwräňi tutuşyňy düzetmeklige gönükdirlen maşklar, fiziki we psihiki 

dartgynlygy aýyrmaklyk üçin ýörite maşklaryň ýerine ýetirilmegi) 

geçirilýär. Özleşdirlen okuw-türgenleşik sapaklary bahalandyrylýar, 

goýberilen kemçilikleri düşindirmeli we öý işlerini tabşyrmaly, türgenleşik 

geçirilýän ýerleri arassalamaly, ýaý enjamlaryny söküp berkidilen ýerine 

goýmaly.  
              

Okuw-türgenleşik sapaklarynyň görnüşi 

Wezipeleriň häsiýetine laýyklykda sapagyň her bir görnüşiniň (el-

aýaklary ýazma, okuw, türgenleşik, UFT, ÝFT, barlag) özboluşly 

aýratynlyklary bar.  Taýýarlygyň başlangyç tapgyrynda sapaklar esasan 

düşündiriş, toplumlaýyn häsiýete eýe. Ýokary we iň ýokary hünär derejeli 

türgenler üçin sapaklar anyk gönükdirilen we ýöriteleşdirlendir. Sapaklaryň 

aýratyn görnüşlerini saýlap çykarmaklygyň manysy – dürli pedagogiki 

wezipeleri birden däl-de, yzygiderli çözmekden ybarat. Bu geçirilýän 

okuwlaryň netijeliligi has artdyrýar, mundan başga bolsa, öz-özüňi barlag, 

lukmançylyk-pedagogiki we ylmy usulýet gözegçiligi geçirmeklik 

mümkinçiligi gowlanýar.  

Türgenleşik  ýa-da ýaryş  wagtynda geçirilýän beden maşklaryny  türgeniň 

bedenini anyk fiziki we psihiki işleriň ýerine ýetirilmegine taýýarlanmak we 

durnukly ýagdaýa getirmek maksady bilen geçirilýär.  

Okuw sapagynyň dowamynda ýaýdan ok atmanyň düzgünlerini özleşdirmek 

bolup durýar. (howpsuzlyk düzgünleri, ýaýyň  ulanylyşy, geýim, şahsy 

saýlawyň, ýola goýmanyň we ony laýyk getirmäniň usullary we ş.m.)  

Okuw-türgenleşik sapaklary başlangyç tälim berme ýa-da täri 

kämilleşdirmek, ýörite çydamlylyk we iş ukyplylyk derejesini 

ýokarlandyrmak, özüňe erk häsiýetleri terbiýelemek maksatlary bilen 

geçirilýär. Umumy fiziki taýýarlyk (UFT) sapaklary  türgeniň tutuş bir 

ýyllyk taýýarlyk döwrüniň dowamynda amala aşyrylýar, emma olaryň  

möçberi, işleriň ululygy taýýarlyk tapgyra bagly bolýar. Olar ähli ýaş 

toparlaryň türgenleri üçin diýen ýaly ulanylýar.   

Ýaýdan  ýaý atyjylyk sportunyň kän bir köp hereketli görnüşiniň 

däldigi we ýaý atyjylar öz amala aşyrýan işleriniň üýtgeşikligini 

bilýändikleri sebäpli, uly psihiki dartgynlygy duýýarlar we UFT sapaklaryna  

ylgama, ýüzme,  sport oýunlaryny, tigirde sürmegi we ş.m. goşmak maksada 

laýyk diýlip hasap edilýär. Şular we başga amala aşyrylýan işleriň 

görnüşleri sapagyň oňaýly durnukly ýagdaýyny üpjün edýärler, nerw-psihiki 

dartgynlygyň derejesini kemeltmegi, türgenleriň dürli beden ulgamyna 

toplumlaýyn täsiri amala aşyrmagy mümkin edýär. Olar esasan sapaklary 

geçirmekligiň toparlaýyn görnüşlerinde ulanylýarlar. Ýörite fiziki taýýarlyk 

(ÝFT) boýunça sapaklar, esasan ýaýdan nyşana ok atmaga mahsus bolan 

ýöriteleşdirlen fiziki häsiýetleriň ösdürilmegine gönükdirlen. ÝFT 

serişdeleriniň aglaba bölegi atyşy alyp barmaklygyň täri we ýoly bilen 

aýrylmaz baglanyşykly.  Ýörite fiziki taýýarlygyň ýokary derejesi 

ýöriteleşdirlen ukyplaryň we endikleriň has tiz we hilli emele gelmegini 

üpjün edýär. Ýörite maşklaryň düzgünleri, yzygiderliligi we ýerine ýetirliş 

aýratynlyklary türgeniň şahsy aýratynlyklaryna, onuň  taýýarlyk derejesine, 

taýýarlyk tapgyryna we türgeniň öňünde duran anyk wezipelere bagly.   

Barlag sapaklary özleşdirlen bilimini bahalandyrmak, ýaýdan ok 

atmagyň täri we usul ukyplarynyň we endikleriniň emele geliş derejesini 

anyklamak maksady bilen geçirilýär. Olaryň geçirilmegi tutuş bir ýylyň 

dowamynda meýilleşdirilýär. Barlag sapaklaryň ýygylygy we 

gönükdirilenligi taýýarlygyň birinji tapgyryna bagly. Türgenleriň käbirleri 

üçin hem gurnalyp bilner. Şular ýaly sapaklarda barlagy tälimçi belli bir 

testleri, usullary ulanyp geçirip bilýär ýa-da tälimçiniň özi geçirip biler. 

Barlagyň bu iki görnüşiniň birikdirilmegi we hasaba alynýan görkezijileriň 

deňeşdirilmegi hem mümkindir. Barlag sapaklary üçin hökmany şertler 

bolup şular çykyş edýär:   

- olary geçirme möhletleriniň öňünden bellenilmegi we ýaý atyjylara bu 

hakynda mälim edilmegi;                                                                                                       

- türgeniň öňünde anyk pedagogiki wezipeleriň goýulmagy;                                       

- belli bir maşklaryň ýerine ýetirilmegine anyk talaplaryň bellenilmegi;                                      

-bahalandyrmanyň kesgitli ölçütleriň bellenilmegi;                                                                        

-umuman sapagyň anyk we gowy edilip gurnanylmagy.  

Nusga sapaklary türgenleşikde ýaryş  şertlerine ýakyn bolan şertleri 

döretmek üçin ulanylýarlar.  

Türgenleri tutuş topary bilen ýa-da birnäçe türgenler üçin geçirlip biliner. 

Edil ýaryşdan öňünçe  şu görnüşli sapaklary köp gezek geçirmek maslahat 

berilmeýär (ikiden köp däl).  

Dikeldiş sapaklary türgeniň bedeniniň fiziki we psihiki taýdan dikeltmegi  

üpjün etmek maksady bilen geçirilýär. Ýüklenen işiň azaldylmagy, adatça 

bolşy ýaly, mukdaryň we hereketiň peseldilmeginiň hasabynda geçirilýär. 

Iki gezeklik türgenleşikde ikinji sapak  zalda, ýada açyk meýdançada 

geçirlip bilner. Özbaşdak sapaklar ýörite ýaý atmak üçin niýetlenen ýerlerde 

geçip biler. Tälimçi  okuwyň maksadyny, wezipesini beýan edýär, gerek 

bolan maşklary saýlaýar, olaryň ýerine ýetirlişiniň belli bir yzygiderliligini, 

umuman sapagyň gurluşyny teklip edýär. Oňat gurnalan özbaşdak sapaklar 

türgeniň işjeňligini ösdürýär, sapaklara bolan höwesini we öz-özüňe 

ynamyňy artdyrýar.  
 

Ýaý atyjylyk sportunyň düzgünleri we talaplary 

Ýaýdan nyşana ok atmak üçin meýdança - bu açyk görnüşli, belli bir 

ölçegli meýdança bolmalydyr. 

Meýdançada gönüburçluk şekilde bolup, ýaýdan nyşana ok atylanda 

günortadan - demirgazyga tarap gurnalan bolmaly. Bu günüň ähli 

dowamynda nyşanalaryň gowy  ýagtylanmagyny üpjün edýär, gytak 

kölegeler nyşananyň üstüne düşmeýärler. 

Ýaý atyjylyk sportunyň meýdançasy ýörite enjamlar bilen üpjün edilen 

diňe ýaýdan ok atmak üçin niýetlenen stadionda bolýar we okuw-

türgenleşikler, ýaryşlar geçiriler ýaly görnüşlerde bolýar. 

Olary dürli meýdançalarda gurnamak bolýar, şonuň ýaly hem futbol 

meýdançalarynda, stadionlarda gurnamak bolýar. Ähli meýdançalarda 

gurnalýan sapaklaryň hökmany şerti howpsuzlyk düzgünlerini berjaý 

etmeklikdir. 

Meýdançanyň aralyklary, (erkekler we aýallar üçin) ölçegleri  

düzgünlere laýyk gelmeli.  

Ýaý atyjylyk meýdança – ýaýdan nyşana ok atmagyň ýeketäk 

çyzgysyna eýedir, ol aralyklary belgilemek üçin başlangyçdyr. 

Erkekleriň we zenanlaryň ýaýdan nyşana ok atýan aralyklary bellenen 

çyzgydan 70, 50 metr (gerek bolanda islendik) ölçegler bellenilýär. 

Meýdançanyň daşky çyzygynda howpsuzlyk - ýörite niýetlenen ýeri  

bolýar, sag we çep gyraky ok atýan nyşanyň merkezi meýdançadan 

howpsuzlyk ýeriniň ini 10 metrden az bolmaly däl. Ok atylýan nyşanyň 

merkezi yzyndaky ýörite niýetlenen  aralygy 25 metrden az bolmaly däl we 5 

metrden pes bolmadyk haýat bolmaly. Atyş çyzgysynyň yzynda 7 we 10 metr 

daşlykda ýörite çyzgylar we çyzygyň yzynda garaşylýan ýeri bölýär. Şeýle 

hem ýaý enjamlarynyň durmagy üçin yörite niýetlenen ýerler göz öňünde 

tutulmagyny ýatdan çykarmaly däl. Meýdançanyň uzynlygy 110 metrden az 

bolmaly däl. 

Ýaýyň ok atylýan merkezi ýörite niýetlenen ýumşak görnüşindäki 

rezinlerden ýasalan ol oklary gowy saklaýar. Ýaýyň ok atylýan merkezi 

ölçegi iň uly nyşanada 122 sm. Nyşananyň merkezi 130 sm beýiklikde 

ýerleşdirilýär. 

Nyşanalar – häzirki wagtda halkara federasiýanyň geçirilýän 

ýaryşlarynda  ýaý atmak üçin nyşanalar belli reňkde bolmaýarlar we dürli 

reňkde bolýarlar: 70metr atmak üçin – 122sm; 50metr üçin – 40sm; 18 metr 

üçin – 20sm nyşan kagyzynyň ölçegi bolýar. 

Meýdançada emin agzalary we türgenleriň sport enjamlaryny 

saklanylmagy üçin ýörite niýetlenen ýapyk görnüşli ýeri bolmaly. 

Meýdançalarda howpsuzlyk çäklendirilen ýerlerde we iki tarapda hem 

duýduryjy baýdaklar goýulýar. Olar türgenlere we atyjylara görnüp durmaly. 

Ses beriji enjamlar atyşyk çyzgysyndan 20-25 metr aralykda ýerleşdirilýär. 

Ýaryşyň geçirilýän meýdançasynyň daşynda ýörite eminler üçin gurnalýar 

çatmalar bolýar. 

 

Klassiki ýaýyň enjamlary we oklary 

Sport ýaýlary – bu çylşyrymly gurluşly inwertardyr, ol örän takyk 

tehnologiýalar esasynda gowy saklanan alýumin we agajyň görnüşlerinden, 

aýna we ugleplastikadan, şeýle hem karbon önümlerinden ýasalýar. Häzirki 

wagtda “Win&win”, “Hoýt”, “Fivics”, “Mk”   kärhanasynyň öndüren  

ýaýlary saýlama ýaýlar hökmünde ulanylýar.  
 

Klassiki ýaýyň görnüşi 

1-ganatlary,  2-kirişi,  3-tutawajy,  4-nyşana alyş penjiresi,  5-ok ýatagy,  

6-klikler,7-deň agramlygy saklaýan taýajygy, 8-sargy, 9-okuň durýan 

ýeri. 

 

Oklar – Karbon, alýumin, agaç oklar bolup ýelekleri oklaryň özüne 

niýetlenen ýelekler ýumşak sintetiki önümleriň ulanylmagy oklary ýeňil we 

göni nyşana uçmagyna eýedir. Oklaryň turbasy öndürilenen  örtügiň  

çaýylmagy  goşmaça  berklik berýär. 

Oklaryň saýlanmagy atyjynyň eliniň uzynlygyna we ýaýynyň güýjüne 

görä  bagly saýlanylýar. Ýaryşyň düzgünine görä şikes almazlyk üçin şu 

enjamlar ulanylýar: bileklik, barmaklyk, gursaklyk . 
 

Ýaýdan nyşana ok atmagyň duruş tehnikasynyň esaslary 

Ýaýdan ok atmagyň tehnikasyny şu görnüşleri arkaly seljermek kabul 

edilen: türgen bedenini, aýaklaryny, bilini, kelläniň dogry tutmalydyr. Ýaýyň 

sapançasyny saklamagyň usuly çekýän eliň barmaklary bilen kirişi tutmagyň 

usuly äňiň aşagyndan kirişi çekip tutmaly we dem alşyňy sazlap nyşana alyp 

ýaý okuny atmaly  

 
 

  öňünden 70 metre atylýan pursat                      gapdaldan 70 metre atylýan pursaty 

  
 

arkasyndan 70 metre atylýan pursaty                yzyndan 70 metre atylýan pursaty 

Ýaýy we kirişi tutmagyň görnüşi 

 

 

 

 

 

 

 

 

Tutmak süýem, ortaky we dördünji barmaklar arkaly ýerine ýetirilýär. 

Okuň arka tarapy süýem we ortaky barmaklaryň arasynda durýar. Sag eliň 

tirsegi biraz okuň - kese çyzygyna görä galdyrylan bolmaly. Ýaý atmagyň 

tejribesinde barmaklarynyň eňegiň aşagynda ýerleşdirilmeli. Ýaý atmagyň iň 

wajyp  görnüşleriniň biri ýaýy çekmekdir. Şol wagt soňky nyşana alyş we 

oky goýbermek hadysasy bolup geçýär. 

Nyşana alyşda we atmakda türgen demini saklaýar, demiňi ýarym dem  

alyşda ýa-da ýarym dem goýberişde saklamak maslahat berilýär. Oky 

goýbermek hereketi has kyn we jogapkärli görnüşdir. Häzirki wagtda 

türgenleriň köpüsi klikerli atýarlar. Kliker ses edenden soňra sag eliň 

barmaklaryny gowşatmaly, ýeterlik gowşan wagtynda ýaýyň kirişi olardan 

sypyp atylýar. Atmagy ýerine ýetirenden soň 1-2 sekunt ýaý doly hereketi 

ýerine ýetirýänçä saklanmalydyr. 

Ýaýdan nyşana ok atmanyň kämilleşdirmegiň birnäçe görnüşleri bar. 

1. Nyşana ok atmagyň toparlaýyn görnüşi. 

2. Dürli aralyklara atmak. 

3. Barlag atyşygy. 

4. Kyn howa şertlerinde atmak. 

5. Okyňy ýeleksiz atyp ýaýyňy barlamak. 

Türgenleriň fiziki, taktiki, we psihiki hereketleriňi kämilleşdirmek üçin 

ulanylýar: dürli ylgaw maşklary, ştanga bilen maşklar, rezinler  we ýaý bilen 

maşklar, öz-özüňi gönükdirmek usullary, ruhy taýdan kadalaşdyryjy 

maşklary ýerine ýetirmelidir.  Bu zatlaryň ählisi türgene ýeketäk ýagdaýda 

dogry çözgüdi tapmaga kömek berer we ýaryşlarda garaşylmadyk 

ýagdaýlardan baş alyp çykmaga kömek berer.                                                                                            

 

70 metr aralykdan atylýan nyşan kagyzynyň ölçegi 122 sm  

 
18 metr aralykdan atylýan nyşan kagyzynyň ölçegi 20 sm  

Tälimçi-mugallymlaryň işiniň sagat möçberiniň ölçegleri we 

okuw-türgenleşik toparlarynyň doldurylyşy 

Toparlarynyň atlary 

we döwürleri 

Türgeniň 

ýaşy 

Toparda 

türgeniň  

sany 

1 ýyllyk           

iş sagady 

Edilýän 

talaplar 

Başlangyç taýýarlyk  

 topary -1 ýyl 

Ýaşyna 

garamazdan 

14 416 Kontrol 

norma 

boýunça 

Başlangyç taýýarlyk   

topary – 2 ýyl 

- 12 416 Kontrol 

norma 

boýunça 

Başlangyç  taýýarlyk   

topary -3 ýyl 

- 10 520 Kontrol 

norma 

boýunça 

Okuw-türgenleşik  

topary -1 ýyl 

- 10 624 50%  I-ýaş 

dereje 

Okuw-türgenleşik  

 topary -2 ýyl 

- 10 728 50%  III-uly 

dereje 

Okuw-türgenleşik   

topary -3 ýyl 

- 8 832 50%  II-uly 

dereje 

Okuw-türgenleşik   

topary -4 ýyl 

- 8 936 50%  I-uly 

dereje 

Okuw-türgenleşik   

topary -5 ýyl 

- 6 1040 I-uly dereje 

Okuw-türgenleşik   

topary -6 ýyl 

- 6 1144 50% SUD 

Sport kämilleşdiriş  

topary 1 ýyl 

- 5 1248 50% SUD 

Sport kämilleşdiriş  

topary 2 ýyl 

- 4 1352 SUD 

Sport kämilleşdiriş  

topary 3 ýyl 

- 4 1456 50% SU 

